
I LADINS Y LES OPZIUNS*)

TTacordanza di 1939 danter i Todesc y i Talians por les Opziuns dia
popolaziun de Südtirol él ince gnü stlüt ite i Ladins: no ma chi dies valades
dia Provinzia de Balsan, mo ince chi di Comuns de confin de Fodom, Col
de S. Lizia y Ampéz. La surastanza dia polizia dia Provinzia de Belun s'ä
lasc sö dassénn cuntra chésta dezijiun, dache era odo tla popolaziun de
Fodom y Ampéz jént taliana a vigni livel, por rajuns storiches, etniches y
linguistiches.

L'acordanza por les Opziuns che lascia de dot le raiun ladin ma la Val
de Fascia da na pert, ä demostr indo n iade tler, che i Ladins ne gnö nia
trata do süa carateristica etnica, mo gnö sforza - al medem livel di Todesc
de Südtirol - da lité danter gni registra ofizialmnter sciöche talians o gni
germanisa por dagnora. Dl fat che i Ladins s'a detlar na popolaziun cun n
so lingaz y na süa cultura (sciöch'i podun li tles afermaziuns de simpatia
por le vedi Tirol, formulades atira do la pröma vera mondiala), ne n'él
gnanca gnü tigni cunt dala popolaziun todscia a süd dl Prener, scebégn che
i Ladins s'ess aspet dantadöt da sü vijins de Südtirol le respet de sü dérc
de mendranza. Piec ciam: chsc lian, che i Ladins instesc ä tan gonot sot-
linié, gnü por éi n bümeran de chél ch'ai ne s'un ä nia ciam anad l'ann
1939.

Danter le 1940 y le 1945 sintTn tres deplü les conseguénzes pesoces
dl'acordanza nazi-fascista, che ne ghira nia ma l'emigraziun de tröc Ladins
ti "Reich", mo ince la cherdada di optane tl'armada de Hitler. Inscio é i
Ladins gnüs trac ite - gonot plü cun forza co por süa orent - te na vera des-
drujenta che le "Reich" ä organisé zenza amrfa de responsabilité. L'Op-
ziun é stada la gauja che tröc Ladins ä tut pert ala vera nazista, y chésc fat
comprometnt an ince messü d pr do le conflit mondial. Ma sce la popo¬
laziun ladina foss stada en bloch cuntra l'acordanza nazi-fascista, ne ti
ésson atira do la vera podü tra dant simpaties por i Nazisc.
Do le '45 ne s'ä degügn porv da demostr comprenjiun por la situaziun tra¬
gica de na popolaziun a chéra che döes naziuns stersces ti ä fat "les beles"
por desenes d'agn alalungia cun le su Fin da tra i Ladins sön süa pert. I
Ladins s'a lasc atra dal contrat todesch-talian por l'Opziun di 1939, cundöt
che i resultac dr desvalis da valada a valada: te Gherdéna p.ej. él st 1'
81% di litadus che ä tut la dezijiun por la Germania y l'emigraziun ti
"Reich"; tla Val Badia y te Fedoni l presciapüch la terza pert dia popola¬
ziun, a Col de S. Lizia apéna le 20%, a Ampéz ma le 4%. Lapr rova ciam

*) Chsc test ladin (adöm a n ater - tra-
medui é translaziuns di Istitut Ladin
"Micurä de Rü") ess messii rové ti ca¬

taloghi dia Mostra sön les Opziuns, orga-
nisada dal "Tiroler Geschichtsverein",
mo ne n'é inultima nia gnü publiché.

304 optane dia Val de Fascia por chi che le SS-Sturmbannführer y diretur
dl'ADERST a Balsan, dr. Wilhelm Luig, ä sciacar fora col sotsecretr di
Minister di Interns talian, Guido Buffarini-Guidi, les medemes condiziuns
che var ince por i Todesc dia Val de Fersen y de Luserna.

De ehestes zifres se fjon morvia a pröma odüda, dach'ares pö con-
trares al'unité ladina, tres indo protlamada; implü podésson se daman
coche na popolaziun che tigni tan sön siia independenza culturala - sides
defrunt ai Talians che defrunt ai Todesc - y che se conscidra bgn amica di
ultims, mo nia identica cun éi, ä podü te na mosöra tan alta y tlera lité por le
''Reich". Por d na resposta mésson conésce le svilup dia Ladinia ti agn dan-
ter les döes veres y süa funziun tla storia nazionala y internazionala. Che les
Opziuns te Gherdéna ä n resultat rodunt tan plebiszitar co ti rest de Südti¬
rol, ciafa en pert dessigü süa spligaziun ti fat che le lingaz y la cultura todesc
ä metü man da s'ingrifé tres pili y pi ü tla valada, dal scomenciamént de nosc
secul inant, canche uniuns nazionalistiches todésces sciöche le "Tiroler
Volksbund" ä metü man da azent la presciun sön i Ladins por ti sciamp
dant ales forzes che gnö dal süd y che ä le fin da talianisé i Ladins. I interesc
di Gherdénes é - por les strotöres economiches dia valada - da vedlamenter
incä öc en direziun nord: i produc dl artejanat dl legn gn venüs dantadöt ti
paTsc todesc, y le turism - conesciü bele dan le 1914 - condejó feter mä tu-
risc todesc tla valada.

La pröma vera mondiala y l'anesciun de Südtirol ä lasc tom te na
gran crisa l'industria dl ziplé de Gherdéna che te n iade taiada fora dai
marcia tradizionai. Scebégn ch'an ess bele ala fin di agn '20 podü ret la
produziun y l'adat ai bojegns di marcé talian, y scebegn che le turism ta¬
lian se svilupä valgamfa bun, speran da podei - cun l'Opziun por la Germa¬
nia - stabili indo de bunes relaziuns economiches cun le marcé todesch,
sciöch'an les ä ti temps dan la pröma vera. Atira d le contrat di 11 d'otober
di 1939 cun chél ch'an ä stabili le raiun dTOpziun y chi che pod opt, ä i
Gherdenes metü man da s'armöie bindeb da susc. Bele ai 15 d'otober di
1939 mena rapresentanc de Gherdéna na létra al'ADERST a Balsan, te
chéra ch'ai detiara che na emigraziun compata y realisada te cört témp foss
de gran importanza por la valada, no ma por le suravire etnich y cultural di
Ladins de Gherdéna, mo ince por le daugni economich dl grup. An seri che
l'economia agrara y di lignan, l'artejanat di ziplé y le turism ä arjunt te
Gherdéna na unité organica y spezifica che ne pod nia gm desfata. Porchél
d le trasferimént di Gherdenes gm organisé defata y en colaboraziun cun
rapresentanc di tréi seturs economics nomina.

Dache le RKFDV ä destiné sciöche raiun nü por i Gherdenes le
"Kreis" de Lienza (Osttirol) che aldi dal 1938 incä pro le "Gau" dia Ciaren-
cia, pia fa ai 30 de jena di 1940 set representanc de Gherdéna por n iade de
ispeziun y rovä indo a ciasa ai 8 de fora dijon che ché contrada corespogn a
ci ch'ai s'aspeta. Ded él salt fora de gran desfarénzies de minunga danter
Wilhelm Luig dl'ÄDERST y Peter Hofer dl'ADO. Luig odo ti trasferimént
compat di Gherdénes na pröma proa por l'emigraziun - valada por valada -
dia popolaziun de Südtirol en general y or acontent tambégn la prescia di
Gherdénes co ince i Talians che ghira che les cuotes d'emigraziun stabili-
des gniss respetades. Peter Hofer, da süa pert, se lascia sö ch'an ä tut dezi-
jiuns zénza avéi daman l'ADO y che chésta aziun unilaterala meto en

prigo le conzet de n raiun unich por düc i optane. Clin le pass di meisc n
spo rova lassura che le raiun de Lienza ä massa pile areai por garanti n'inse-
diaziun compata di Gherdénes. La direziun dl "Gau" dia Steiermark ä spo
fat, ti scomenciamnt di 1941, la proposta ai Gherdenes da ti mte a desposi-
ziun la contrada incer le Hochschwab, mo chisc ne n'ä plü nia eis véia da
brancé do, dache ségn or ince éi aspet ch'ai gniss lasc al savi ci raiun
che gn destin por l'aciasamént compat de düc i optane de Südtirol. D
che le RKFDV s'ä metü a öna, de merz dl 1942, cun les autorits talianes y ä
stabili che le trasferimnt di Gherdenes ne messa nia gni realisé da incö a
doman, an lasc tom daldöt vigni proiet.

La situaziun tla Val Badia döt atramenter, cundöt che i programs de
germanisaziun ti agn d la pröma vera mondiala ä lasc ince te chesta va-
lada chilo y dail vai 1 merscia. Gnanca te chsta valada ne n'é la "Lega Na¬
zionale" Stada buna da pié raisc, a desfarénzia de ci che sozedü tles vala-
des de Suramunt (ince sc'ara se tratä mä de püces porsones). Y imp ne n'
le numer di optane dia Val Badia di ne nia tan alt co chel di optane de Gher¬
déna; ince la propaganda che taeä adöm cun les Opziuns, les stritaries
danter chi che or romagne a ciasa y chi che or s'un ji, i aveniménc danter
le 1943 y le 1945 ne n'ä nia arjunt tla Val Badia che ampléza dramatica y
autodesdrujénta ch'i incuntun te Gherdéna. La gauja é bonamenter da ehiri
ti fat che l'economia dia Val Badia se conzenträ dantadöt sön le laür da paur
y le paur badiot ne n' nia tan interess al marcé todésch co l'abitant de
Gherdéna cun so turism y so esport de manufac artejanai. Les usanzes y les
tradiziuns popolares, le sfrutamént di produc dia natöra, coltiva ti mese
stlüc, corespogn ala tradiziun tiroleja, mo la simpatia por le Tirol todésch
ne se basa nia sön la speranza che les condiziuns de vita miorass d l'Op-
ziun. Implü l l'inflüs di proi tla Val Badia cotan plü sterch co tla valada vi-
jina. La popolaziun se tigni deplü al conséi di corac che racomanä da n'ar-
bandon nia la valada.

La gauja di resultac tan desvalis da vai a vai va chirida tambégn te
rajuns economiches co tla lontananza geografica y culturala dia singula
valada ladina dal raiun cultural todésch y tla mosöra de conescénza - picera
o majera - di lingaz todésch. Ti tréi Comuns ladins dia Provinzia de Belun
ne gn le todésch feter mai ador, y le prozs de talianisaziun te chéstes va-
lades gn porchél manco sforz dai Fascisc co tla Val Badia y te Gherdéna;
la popolaziun de Fodom y Ampéz sav da baié scialdi bun talian; chésc lin¬
gaz gn porater ince ador te dlijia, te scora y ti ofizi publics zénza Pro¬
blems. I Fascisc - sciöche dit - s'astila ti raiuns de Suramunt dami y a
chésta moda la popolaziun de chéstes valades plü desfidénta defrunt a ci
che la propaganda nazista impormet. An p ince osserv che l'ocupaziun
todéscia y l'aministraziun locala manajada da optane tratan i agn dia "Ope¬
rationszone Alpenvorland" (dal méis de setémber di 1943 al méis de ma di
1945) ne gn nia azetades indlunch anfat tles valades ladines.

Les maiüs aeüses da s'avéi comprometü cun le Nazism ti an fat d la
vera ai Gherdénes, mo chésc tema messarä ciam gni analisé plü avisa pro
n'atra ocajiun.

Ampéz n cajo extra. Te chésc Comun ne n'l st prése degügn
optane, y an podess pons a n paisc talian zénza inflüs da pert todéscia-tiro-

leja o todéscia-nazista, sc'i ne n'sson nia vai' testemonianzes filonazistes
tratan le tmp dia "Operationszone" che nes fej dubité de na te' interpreta-
ziun. Te n memorandum, scrit atira dö la vera dal comandant dia Brigada di
Partisans "Calvi" cun le zenter d'ativité ti Ciadura, liunse che la popolaziun
ampezana ä tut, cun gran convinziun, parti por i ocupanc todésc y ch'ara ä
laur plenamnter por i fins de chisc. Chésc iudize categorich é n'indica-
ziun che le pice numer di optane ampezans podess gm splighé pliilere cun
na maiü créta defrunt al turism metü a j 1 sot ai Fascisc co defrunt a n'emi-
graziun, malsigüda sot a tan de aspec, y nia tan sciöche resultat compat de
n'ideologia liada ala Talia fascista, ince sce les detlaraziuns ofiziales dades
jö da 788 families ampezanes dant al secretr politich di Parti Nazional
Fascist podess lasc pons a na te' interpretaziun.

Te chésc contest él da nominé n documént ti archif federai a Koblenz
che rajona de n boicot dies Opziuns a Ampéz da pert dies autorits talianes.
Al p che la popolaziun ais mä podü d jö la detlaraziun l'ultim momént - ö
di ai 31 de dezémber di 1939, dales 7 da doman cina a mesanöt, zénza che
chésc foss gnü comuniché denant. Chi che pesa imp sön so dért, é gniis
metiis sot a presciun - végnel scrit. Sc'an p ti créie ala porsona de confi¬
dnza dl'ADO, ä tröc Ampezans - por le fat ch'ai gnüs ingiana - porv a
Bornech, Balsan y Sanciana da fa respet süa opziun tardia, ciam do le
terminn stabili, plü avisa cina ai 30 de jügn dl 1940, mo al p che les bries
sides Stades por nia. L'alt numer d'imigranc talians a Ampéz, l'economia
turistica aspangiada dal rejim fascist, le tentatif da lasc tom sot grata le
terminn por l'Opziun y la mentalité filotodéscia dia popolaziun che s'impia
indo cun la propaganda, ä cherié de gran tenjiuns che dötaurela ciam vies
danter le 1945 y le 1948, lata che Ampéz, adöm cun les atres valades lad i-
nes, ä metü man da ghiré l'autonomia.

Dan l'Opziun l dantadöt la póra y le malsigü che faj pati i Ladins; y
d ch'ai ä tut süa dezijiun, él rot fora stritaries danter chi che or romagne y
chi che or ji. Ti paTsc se formai dui partis. I optane se daidä pro le laür da
paur, faj toc da bato y da conferm a mituns de compagns optane, amini¬
stra y laura i lüs de chi che s'un jüs por pröms. La bipartiziun dia popola¬
ziun arjunj ince le ciamp cultural: i mituns di optane arbandonä tres deplü
la scora taliana y j ai cursc de todésch organisa dal'ADO, cursc che
deventa na sort de scora alternativa. Intratan - i sun tl'aisciöda dl 1940 - ä i
pröms Ladins metü man da emigré tla Germania: impröma i mamaridä, i
artejans, jént zénza avéi, y col tmp families da paur intieres cun tröc
mituns.

Ai Ladins y ai Todésc de Südtirol ti ra jüda plü o manco anfat te chésc
tmp y trami ä fat plü o manco les medemes esperinzes canch'ai rovä ti
"Reich".

Le tmp d i 8 de setmber di 1943 é ince st por i Ladins dramatich. I
optane ciafa inciaries aministratives ti Comuns. I niaoptanc gn controia,
registra y - piec ciam - sforza da ji pro la "Wehrmacht" todéscia.
Cun la creaziun dia "Operationszone Alpenvorland" é les valades ladines -
altamo en pert - rovades adöm por l'ultim iade te n'unit aministrativa,
dache i tréi Comuns de Fodom, de Cl de S. Lizia y d'Ampz gn agrega
ala Provinzia de Balsan. Ma la Val de Fascia romagniida inant cun la Pro-
vinzia de Trént, cundöt che de plü Fascians ä porv da rov pro Balsan.

Le prisc por chésta unité, tan di audada, é la dependnza dal rejim dl pröm
comissar dia "Operationszone", Franz Hofer, lapr Tintroduziun dl SOD
cun funziun de polizia locala, la scora y cultura todescia y cun chel indo na
ona de germanisaziun. Chisc fac lascia nasce tles valades ladines de gran
stritaries danter i grups di optane y di nfaoptanc, apajades cun de gran difi-
cults imporm d la vera.

Dantadöt Gherdéna se ciafä do la vera la colpa da ester stada la eoa de
tröc eleménc nazisc y rodunt Gherdénes él st che ä pordü la vita te n fat
criminal sozedü atira do le conflit mondial, ti meis de ma di 1945: n zacotan
de optane de Gherdna é gnüs secuesträ da partisans sot a zircostanzes cina
incö nia tlarides, y sassin tratan le trasport a Belun.

Ascortaziuns:

ÄDERST = Amtliche Deutsche Ein- und Rückwandererstelle

ADO = Arbeitsgemeinschaft der Optanten für Deutschland

RKFDV = Reichskommissar für die Festigung deutschen Volkstums

SOD = Sicherungs- und Ordnungsdienst

SS = Schutzstaffel

VKS = Völkischer Kampfring Südtirols

Lois Craffonara

I LADINS DLES DOLOMITES
(ediziun badiota)

I LADINS DLA DOLOMITES
(edizion per gherdina)

